
„დიპლომისშემდგომი სამედიცინო განათლების პროგრამის დამტკიცების შესახებ“ საქართველოს მთავრობის 2014 წლის 11 ნოემბრის №624 დადგენილებაში ცვლილების შეტანის თაობაზე
 
მუხლი 1 
„ნორმატიული აქტების შესახებ“ საქართველოს კანონის მე-20 მუხლის მე-4 პუნქტის შესაბამისად, „დიპლომისშემდგომი სამედიცინო განათლების პროგრამის დამტკიცების შესახებ“ საქართველოს მთავრობის 2014 წლის 11 ნოემბრის №624 დადგენილების (www.matsne.gov.ge, 13/11/2014, 470230000.10.003.018244) პირველი მუხლით დამტკიცებული „დიპლომისშემდგომი სამედიცინო განათლების პროგრამა“ ჩამოყალიბდეს თანდართული რედაქციით.

მუხლი 2 
დადგენილება ამოქმედდეს გამოქვეყნებისთანავე.  

პრემიერ-მინისტრი                                                         გიორგი კვირიკაშვილი 





დიპლომისშემდგომი სამედიცინო განათლების პროგრამა

მუხლი 1. დიპლომისშემდგომი სამედიცინო განათლების პროგრამის მიზანი
დიპლომისშემდგომი სამედიცინო განათლების პროგრამის (შემდგომში - პროგრამა) მიზანია ექიმი სპეციალისტების მომზადების გზით ქვეყნის  თანამედროვე სტანდარტებისა და საერთაშორისო რეკომენდაციების შესაბამისი დონის ექიმი_სპეციალისტებით უზრუნველყობა.
მუხლი 2. პროგრამის ამოცანა
პროგრამის ამოცანაა:
ა) „ოკუპირებული ტერიტორიების შესახებ“ საქართველოს კანონით განსაზღვრულ ტერიტორიებსა და მაღალმთიან და საზღვრისპირა მუნიციპალიტეტებში მცხოვრები მოსახლეობისათვის სამედიცინო სერვისების მიწოდების უწყვეტობისა და გეოგრაფიული ხელმისაწვდომობის გაუმჯობესება, ამ მუნიციპალიტეტებისათვის დეფიციტურ და პრიორიტეტულ საექიმო სპეციალობებში ადამიანური რესურსის მომზადების საშუალებით;
ბ) პროფესიული რეგულირების არსებული მექანიზმების ეფექტიანობის გაზრდა;
გ) C ჰეპატიტის ელიმინაციის პროგრამის ფარგლებში სამედიცინო პერსონალის განვითარება.

მუხლი 3. პროგრამის ღონისძიებები
პროგრამა შედგება შემდეგი კომპონენტებისაგან:
ა) „ოკუპირებული ტერიტორიების შესახებ“ საქართველოს კანონით განსაზღვრული ტერიტორიებისა და მაღალმთიანი და საზღვრისპირა მუნიციპალიტეტებისათვის დეფიციტურ და პრიორიტეტულ საექიმო სპეციალობებში საექიმო სპეციალობების მაძიებელთა (შემდგომში - მაძიებელთა) დიპლომისშემდგომი განათლების (პროფესიული მზადების) მიზნობრივი დაფინანსება;
ბ) საექიმო სპეციალობებში - „მეანობა-გინეკოლოგია“, „ნეონატოლოგია“, „პედიატრია“, „საოჯახო მედიცინა“, „შინაგანი მედიცინა“ და „ზოგადი ქირურგია“ ტესტ-კითხვარების გადამუშავება და ბაზის განახლება;
გ) ერთიანი დიპლომისშემდგომი საკვალიფიკაციო გამოცდებისათვის პროფილით „მედიცინა“ და „სტომატოლოგია“ტესტ-კითხვარების გადამუშავება და ბაზის განახლება;
გ) C ჰეპატიტის ელიმინაციის პროგრამის ფარგლებში პერსონალის გადამზადების ხელშეწყობა.

მუხლი 4. პროგრამის განხორციელების მეთოდოლოგია
1. „ოკუპირებული ტერიტორიების შესახებ“ საქართველოს კანონით განსაზღვრული ტერიტორიებისა და მაღალმთიანი და საზღვრისპირა მუნიციპალიტეტებისათვის  დეფიციტურ და პრიორიტეტულ საექიმო სპეციალობებში საექიმო სპეციალობების მაძიებელთა (შემდგომში - მაძიებელთა) დიპლომისშემდგომი განათლების (პროფესიული მზადების) მიზნობრივი დაფინანსება განხორციელდება შემდეგი მეთოდოლოგიის თანახმად:
ა) საექიმო სპეციალობებისა და შესაბამისი ადგილების (კვოტების) რაოდენობა, რომლებშიც მზადება დაფინანსდება პროგრამის ფარგლებში, განისაზღვრება №1 დანართით (დეფიციტური და პრიორიტეტული საექიმო სპეციალობები, რომლებშიც მზადება დაფინანსდება პროგრამის ფარგლებში და აღნიშნულ სპეციალობებში გათვალისწინებული ადგილების (კვოტების) რაოდენობა);
ბ) მაღალმთიანი და საზღვრისპირა მუნიციპალიტეტების ჩამონათვალი, რომლებისთვისაც განხორციელდება მაძიებლების დაფინანსება პროგრამის ფარგლებში, განისაზღვრება საქართველოს შრომის, ჯანმრთელობისა და სოციალური დაცვის მინისტრის (შემდგომში - მინისტრი) ინდივიდუალური ადმინისტრაციულ-სამართლებრივი აქტით;
გ) პროგრამაში მონაწილეობის მიღება შეუძლიათ მაძიებლებს, რომელთაც: 
გ.ა) ჩაბარებული აქვთ ერთიანი დიპლომისშემდგომი საკვალიფიკაციო გამოცდა და მოპოვებული აქვთ საექიმო სპეციალობის მაძიებლის მოწმობა (მ.შ. იმ მაძიებლებს, რომლებსაც დაწყებული აქვთ დიპლომისშემდგომი განათლება (პროფესიული მზადება) აკრედიტებულ სამედიცინო დაწესებულებებში/სასწავლებლებში), აქვთ მზაობა, გაიარონ დიპლომისშემდგომი განათლება (პროფესიული მზადება)/სარეზიდენტო პროგრამა №1 დანართით განსაზღვრულ საექიმო სპეციალობებში და მისი დასრულების შემდეგ დამოუკიდებელი საექიმო საქმიანობა განახორციელონ „ოკუპირებული ტერიტორიების შესახებ“ საქართველოს კანონით განსაზღვრული ტერიტორიების, ასევე, იმ მუნიციპალიტეტების სამედიცინო დაწესებულებებში, რომელთა ჩამონათვალი განისაზღვრება მინისტრის ინდივიდუალური ადმინისტრაციულ-სამართლებრივი აქტით; 
გ.ბ) მოპოვებული აქვთ დამოუკიდებელი საექიმო საქმიანობის უფლების დამადასტურებელი სახელმწიფო სერტიფიკატი და აქვთ მზაობა, გაიარონ დიპლომისშემდგომი განათლების (პროფესიული მზადების)/სარეზიდენტო პროგრამა და/ან მომიჯნავე საექიმო სპეციალობებში დიპლომისშემდგომი განათლების (პროფესიული მზადების)/სარეზიდენტო პროგრამის ნაწილი და მისი დასრულების შემდეგ განახორციელონ დამოუკიდებელი საექიმო საქმიანობა „ოკუპირებული ტერიტორიების შესახებ“ საქართველოს კანონით განსაზღვრული ტერიტორიების, ასევე, იმ მუნიციპალიტეტების სამედიცინო დაწესებულებებში, რომელთა ჩამონათვალი განისაზღვრება მინისტრის ინდივიდუალური ადმინისტრაციულ-სამართლებრივი აქტით; 
დ) მაძიებელთა შერჩევას უზრუნველყოფს საქართველოს შრომის, ჯანმრთელობისა და სოციალური დაცვის სამინისტროს (შემდგომში - სამინისტრო) სახელმწიფო კონტროლს დაქვემდებარებული საჯარო სამართლის იურიდიული პირი - სამედიცინო საქმიანობის სახელმწიფო რეგულირების სააგენტო (შემდგომში - სააგენტო) №2 დანართით განსაზღვრული „საექიმო სპეციალობის მაძიებელთა  შერჩევის წესის“ მიხედვით;
ე) პროგრამის ფარგლებში შერჩეული მაძიებლების დიპლომისშემდგომი განათლების (პროფესიული მზადების) უზრუნველყოფისათვის სამინისტროსა და აკრედიტებულ სამედიცინო დაწესებულებებს/სასწავლებლებს შორის ფორმდება მემორანდუმი;
ვ) პროგრამის ფარგლებში შერჩეულ მაძიებლებთან ფორმდება ხელშეკრულება, რომლის ფორმატი განისაზღვრება მინისტრის ინდივიდუალური ადმინისტრაციულ-სამართლებრივი აქტით;
ზ) პროგრამის ფარგლებში შერჩეული მაძიებლები დაფინანსდებიან ამ პროგრამის მე-5 მუხლით განსაზღვრული წესით.
2. პროგრამის მე-3 მუხლის „ბ“ და „გ“ ქვეპუნქტებით გათვალისწინებული მომსახურების შესყიდვა განხორციელდეს „სახელმწიფო შესყიდვების შესახებ“ საქართველოს კანონის 101 მუხლის მე-3 პუნქტის „დ“ ქვეპუნქტის შესაბამისად, ხოლო „დ“ ქვეპუნქტით (C ჰეპატიტის ელიმინაციის პროგრამის ფარგლებში პერსონალის გადამზადების ხელშეწყობა) გათვალისწინებული მომსახურებების შესყიდვა – „სახელმწიფო შესყიდვების შესახებ“ საქართველოს კანონის შესაბამისად.

მუხლი 5. დაფინანსების წესი და ოდენობა
1. მაღალმთიანი და საზღვრისპირა მუნიციპალიტეტებისა და  „ოკუპირებული ტერიტორიების შესახებ“ საქართველოს კანონით განსაზღვრული ტერიტორიებისათვის დეფიციტურ და პრიორიტეტულ საექიმო სპეციალობებში მაძიებელთა დიპლომისშემდგომი განათლების (პროფესიული მზადების) მიზნობრივი დაფინანსების კომპონენტის ფარგლებში შერჩეული მაძიებლების დაფინანსების წესი და ოდენობა განისაზღვრება შემდეგი პრინციპით:
ა) დაფინანსება განხორციელდება განათლების ვაუჩერის მეშვეობით; 
ბ)  განათლების ვაუჩერი წარმოადგენს კომპონენტის ფარგლებში შერჩეული მაძიებლებისათვის განკუთვნილ, არამატერიალიზებული ფორმის ფინანსურ ინსტრუმენტს, რომელიც განკუთვნილია დიპლომისშემდგომი განათლების (პროფესიული მზადების) დასაფინანსებლად; 
გ) მაძიებლები ამ კომპონენტით გათვალისწინებულ დაფინანსებას იღებენ სახელმწიფო დახმარების სახით;
დ) კომპონენტის ფარგლებში დიპლომისშემდგომი განათლების (პროფესიული მზადების) 1 წლის (11 თვე) სწავლის  დაფინანსება განხორციელდება დიპლომისშემდგომი სამედიცინო განათლების პროგრამისთვის შესაბამისი წლის სახელმწიფო ბიუჯეტიდან გამოყოფილი ასიგნებების ფარგლებში;
ე) განათლების ვაუჩერის განაღდება მოხდება კომპონენტის ფარგლებში დიპლომისშემდგომი განათლების (პროფესიული მზადების) განმახორციელებელი დაწესებულებებიდან/სასწავლებლებიდან წარდგენილი დოკუმენტაციის საფუძველზე, ყოველკვარტალურად. ერთ მაძიებელზე ასანაზღაურებელი თანხის მაქსიმალური ოდენობა განისაზღვრება 1 წლის (11 თვე) სწავლების ღირებულებით, არა უმეტეს 2 200 ლარით (მომიჯნავე საექიმო სპეციალობებში დიპლომისშემდგომი განათლების (პროფესიული მზადების)/სარეზიდენტო პროგრამის ნაწილის (თუ მისი ხანგრძლივობა 1 წელზე ნაკლებია) შემთხვევაში − შესაბამისი პროგრამის ხანგრძლივობით, მაგრამ არა უმეტეს თვეში 200 ლარისა); 
ვ) შერჩეული მაძიებლების ნუსხა მტკიცდება მინისტრის ინდივიდუალური ადმინისტრაციულ-სამართლებრივი აქტით, რომლის საფუძველზეც სამინისტრო უზრუნველყოფს განათლების  ვაუჩერის განაღდებას (სწავლების საფასურის ანაზღაურებას) შესაბამის დაწესებულებასთან/სასწავლებელთან;
თ) ამ კომპონენტის ფარგლებში მაძიებლების დიპლომისშემდგომი განათლება (პროფესიული მზადება) ფინანსდება სრულად, დიპლომისშემდგომი განათლების პროგრამის შესაბამისად.
2. პროგრამის კომპონენტებისათვის - „საექიმო სპეციალობებში - „მეანობა-გინეკოლოგია“, „ნეონატოლოგია“, „პედიატრია“, „საოჯახო მედიცინა“, „შინაგანი მედიცინა“ და „ზოგადი ქირურგია“ ტესტ-კითხვარების გადამუშავება და ბაზის განახლება“, „ერთიანი დიპლომისშემდგომი საკვალიფიკაციო გამოცდებისათვის პროფილით „მედიცინა“ და „სტომატოლოგია“ტესტ-კითხვარების გადამუშავება და ბაზის განახლება“ და „C ჰეპატიტის ელიმინაციის პროგრამის ფარგლებში პერსონალის გადამზადების ხელშეწყობა“ დაფინანსების წყაროა სახელმწიფო ბიუჯეტი, კერძოდ, დიპლომისშემდგომი განათლების პროგრამა და ამ მიზნით 2017 წელს გათვალისწინებულია 91 000 (ოთხმოცდათერთმეტი ათასი) ლარი, რომელიც ნაწილდება შემდეგი ცხრილის შესაბამისად:

	№
	ღონისძიება
	ღირებულება სულ (ლარებით)

	1.
	საექიმო სპეციალობებში - „მეანობა-გინეკოლოგია“, „ნეონატოლოგია“, „პედიატრია“, „საოჯახო მედიცინა“, „შინაგანი მედიცინა“ და „ზოგადი ქირურგია“ ტესტ-კითხვარების გადამუშავება და ბაზის განახლება
	72 000

	1.1.
	საექიმო სპეციალობაში - „მეანობა-გინეკოლოგია“ სახელმწიფო სასერტიფიკაციო გამოცდების ტესტ-კითხვარების გადამუშავება და ბაზის განახლება 
	12 000

	1.1.1.
	საექიმო სპეციალობაში - „მეანობა-გინეკოლოგია“ სახელმწიფო სასერტიფიკაციო გამოცდების ტესტ-კითხვარების გადამუშავება
	2 000

	1.1.2.
	საექიმო სპეციალობაში - „მეანობა-გინეკოლოგია“ სახელმწიფო სასერტიფიკაციო გამოცდების ტესტ-კითხვარების ბაზის განახლება (1000 ახალი ტესტის შესყიდვა)
	10 000

	1.2. 
	საექიმო სპეციალობაში - „ნეონატოლოგია“ სახელმწიფო სასერტიფიკაციო გამოცდების ტესტ-კითხვარების გადამუშავება და ბაზის განახლება
	12 000

	1.2.1.
	საექიმო სპეციალობაში - „ნეონატოლოგია“ სახელმწიფო სასერტიფიკაციო გამოცდების ტესტ-კითხვარების გადამუშავება
	2 000

	1.2.2.
	საექიმო სპეციალობაში - „ნეონატოლოგია“ სახელმწიფო სასერტიფიკაციო გამოცდების ტესტ-კითხვარების ბაზის განახლება (1000 ახალი ტესტის შესყიდვა)
	10 000

	1.3
	საექიმო სპეციალობაში - „პედიატრია“ სახელმწიფო სასერტიფიკაციო გამოცდების ტესტ-კითხვარების გადამუშავება და ბაზის განახლება
	12 000

	1.3.1.
	საექიმო სპეციალობაში - „პედიატრია“ სახელმწიფო სასერტიფიკაციო გამოცდების ტესტ-კითხვარების გადამუშავება
	2 000

	1.3.2.
	საექიმო სპეციალობაში - „პედიატრია“ სახელმწიფო სასერტიფიკაციო გამოცდების ტესტ-კითხვარების ბაზის განახლება (1000 ახალი ტესტის შესყიდვა)
	10 000

	1.4.
	საექიმო სპეციალობაში - „საოჯახო მედიცინა“ სახელმწიფო სასერტიფიკაციო გამოცდების ტესტ-კითხვარების გადამუშავება და ბაზის განახლება
	12 000

	1.4.1.
	საექიმო სპეციალობაში - „საოჯახო მედიცინა“ სახელმწიფო სასერტიფიკაციო გამოცდების ტესტ-კითხვარების გადამუშავება
	2 000

	1.4.2.
	საექიმო სპეციალობაში - „საოჯახო მედიცინა“ სახელმწიფო სასერტიფიკაციო გამოცდების ტესტ-კითხვარების ბაზის განახლება (1000 ახალი ტესტის შესყიდვა)
	10 000

	1.5.
	საექიმო სპეციალობაში - „შინაგანი მედიცინა“ სახელმწიფო სასერტიფიკაციო გამოცდების ტესტ-კითხვარების გადამუშავება და ბაზის განახლება
	12 000

	1.5.1.
	საექიმო სპეციალობაში - „შინაგანი მედიცინა“ სახელმწიფო სასერტიფიკაციო გამოცდების ტესტ-კითხვარების გადამუშავება 
	2 000

	1.5.2.
	საექიმო სპეციალობაში - „შინაგანი მედიცინა“ სახელმწიფო სასერტიფიკაციო გამოცდების ტესტ-კითხვარების ბაზის განახლება (1000 ახალი ტესტის შესყიდვა)
	10 000

	1.6.
	საექიმო სპეციალობაში - „ზოგადი ქირურგია“  სახელმწიფო სასერტიფიკაციო გამოცდების ტესტ-კითხვარების გადამუშავება და ბაზის განახლება
	12 000

	1.6.1.
	საექიმო სპეციალობაში - „ზოგადი ქირურგია“  სახელმწიფო სასერტიფიკაციო გამოცდების ტესტ-კითხვარების გადამუშავება 
	2 000

	1.6.2.
	საექიმო სპეციალობაში - „ზოგადი ქირურგია“  სახელმწიფო სასერტიფიკაციო გამოცდების ტესტ-კითხვარების ბაზის განახლება (1000 ახალი ტესტის შესყიდვა)
	10 000

	2.
	ერთიანი დიპლომისშემდგომი საკვალიფიკაციო გამოცდებისათვის პროფილით „მედიცინა“ და „სტომატოლოგია“ტესტ-კითხვარების გადამუშავება და ბაზის განახლება
	14 000

	2.1.
	ერთიანი დიპლომისშემდგომი საკვალიფიკაციო გამოცდებისათვის პროფილით „მედიცინა“ ტესტ-კითხვარების გადამუშავება და ბაზის განახლება
	8 000

	2.1.1.
	ერთიანი დიპლომისშემდგომი საკვალიფიკაციო გამოცდებისათვის პროფილით „მედიცინა“ ტესტ-კითხვარების გადამუშავება 
	2 000

	2.1.2.
	ერთიანი დიპლომისშემდგომი საკვალიფიკაციო გამოცდებისათვის პროფილით „მედიცინა“ბაზის განახლება (600 ახალი ტესტის შესყიდვა)
	6 000

	2.2.
	ერთიანი დიპლომისშემდგომი საკვალიფიკაციო გამოცდებისათვის პროფილით „სტომატოლოგია“ ტესტ-კითხვარების გადამუშავება და ბაზის განახლება
	6 000

	2.2.1.
	ერთიანი დიპლომისშემდგომი საკვალიფიკაციო გამოცდებისათვის პროფილით „სტომატოლოგია“ ტესტ-კითხვარების გადამუშავება 
	2 000

	2.2.2.
	ერთიანი დიპლომისშემდგომი საკვალიფიკაციო გამოცდებისათვის პროფილით „სტომატოლოგია“ ტესტ-კითხვარების გადამუშავება და ბაზის განახლება (400 ახალი ტესტის შესყიდვა)
	4 000

	3.
	C ჰეპატიტის ელიმინაციის პროგრამის ფარგლებში პერსონალის გადამზადების ხელშეწყობა
	5 000



მუხლი 6. პროგრამის შედეგები
პროგრამის მოსალოდნელი შედეგებია:
ა) მაღალმთიან და საზღვრისპირა მუნიციპალიტეტებსა და  „ოკუპირებული ტერიტორიების შესახებ“ საქართველოს კანონით განსაზღვრულ ტერიტორიებში მცხოვრები მოსახლეობის ჯანმრთელობის მდგომარეობის გაუმჯობესება;
ბ) მაღალმთიან და საზღვრისპირა მუნიციპალიტეტებსა და  „ოკუპირებული ტერიტორიების შესახებ“ საქართველოს კანონით განსაზღვრულ ტერიტორიებში სამედიცინო სერვისების შენარჩუნება და მათი უწყვეტობის უზრუნველყოფა;
გ) დიპლომისშემდგომ განათლებაზე (პროფესიულ მზადებაზე) ფინანსური ხელმისაწვდომობის გაზრდა;
დ) ექიმთა შეფასების ინსტრუმენტის გაუმჯობესება;
ე) ექიმთა კვალიფიკაციის ამაღლება;
ვ) C ჰეპატიტის ელიმინაციის პროგრამის შემდგომი გაფართოება.

მუხლი 7. დაფინანსების წყარო 
ამ დადგენილებით გათვალისწინებული ღონისძიებების დაფინანსების წყაროა შესაბამისი წლის სახელმწიფო ბიუჯეტით საქართველოს შრომის, ჯანმრთელობისა და სოციალური დაცვის სამინისტროსათვის გათვალისწინებული ასიგნება.

დანართი №1

დეფიციტური და პრიორიტეტული საექიმო სპეციალობები, რომლებშიც მზადება დაფინანსდება პროგრამის ფარგლებში და აღნიშნულ სპეციალობებში გათვალისწინებული ადგილების (კვოტების) რაოდენობა

1. ანესთეზიოლოგია და რეანიმატოლოგია (5 ადგილი (კვოტა).
2. შინაგანი მედიცინა (5 ადგილი (კვოტა).
3. პედიატრია (5 ადგილი (კვოტა).
4. ზოგადი ქირურგია (5 ადგილი (კვოტა).                                        
5. მეანობა-გინეკოლოგია (5 ადგილი (კვოტა).                                  
6. გადაუდებელი მედიცინა (5 ადგილი (კვოტა).
7. ნეონატოლოგია (5 ადგილი (კვოტა).
8. საოჯახო მედიცინა (5 ადგილი (კვოტა).                     

დანართი №2

საექიმო სპეციალობის მაძიებელთა  შერჩევის წესი

1. პროგრამაში ჩასარიცხ კანდიდატთა შერჩევა ხორციელდება კონკურსის საფუძველზე, რომელსაც აცხადებს სამინისტროს პროფესიული განვითარების საბჭო (შემდგომში - საბჭო).
2. კონკურსის ორგანიზაციულ უზრუნველყოფას ახორციელებს სააგენტო.
3. პროექტის ფარგლებში, საექიმო სპეციალობის მაძიებელთა შერჩევის მიზნით, სააგენტოს მიერ იქმნება კომისია.
4. შერჩევის პროცესში მონაწილეობის უფლება აქვთ: 
ა) კანდიდატებს, რომელთაც წარმატებით აქვთ ჩაბარებული ერთიანი დიპლომისშემდგომი საკვალიფიკაციო გამოცდა და მინიჭებული აქვთ საექიმო სპეციალობის მაძიებლის მოწმობა, მ.შ. იმ მაძიებლებს, რომლებიც გადიან დიპლომისშემდგომი განათლების (პროფესიული მზადების)/სარეზიდენტო პროგრამას აკრედიტებულ სამედიცინო დაწესებულებაში/სასწავლებელში ამ პროგრამის №1 დანართით განსაზღვრულ საექიმო სპეციალობაში და აქვთ მზაობა, მისი დასრულების შემდეგ განახორციელონ დამოუკიდებელი საექიმო საქმიანობა „ოკუპირებული ტერიტორიების შესახებ“ საქართველოს კანონით განსაზღვრულ ტერიტორიებსა და იმ მუნიციპალიტეტებში, რომლებიც განსაზღვრულია წინასწარ, მინისტრის ინდივიდუალური ადმინისტრაციულ-სამართლებრივი აქტით; 
ბ) დამოუკიდებელი საექიმო საქმიანობის სუბიექტებს, რომლებსაც მოპოვებული აქვთ სახელმწიფო სერტიფიკატი და აქვთ მზაობა, გაიარონ დიპლომისშემდგომი განათლება (პროფესიული მზადება)/სარეზიდენტო პროგრამა და/ან მომიჯნავე საექიმო სპეციალობებში დიპლომისშემდგომი განათლების (პროფესიული მზადების)/სარეზიდენტო პროგრამის ნაწილი და მისი დასრულების შემდეგ განახორციელონ დამოუკიდებელი საექიმო საქმიანობა „ოკუპირებული ტერიტორიების შესახებ“ საქართველოს კანონით განსაზღვრულ ტერიტორიებსა და იმ მუნიციპალიტეტებში, რომელთა ჩამონათვალი განსაზღვრულია წინასწარ, მინისტრის ინდივიდუალური ადმინისტრაციულ-სამართლებრივი აქტით. 
5. კანდიდატმა შერჩევის პროცესში მონაწილეობის მიზნით, საკონკურსო კომისიას უნდა წარუდგინოს: 
ა) შესაბამისი განცხადება; 
ბ) საკვალიფიკაციო გამოცდის ჩაბარების დამადასტურებელი დოკუმენტი/ცნობა სარეზიდენტო პროგრამაში ჩარიცხვის შესახებ ან დამოუკიდებელი საექიმო საქმიანობის დამადასტურებელი სახელმწიფო სერტიფიკატის ასლი; 
გ) პირადობის დამადასტურებელი დოკუმენტის ასლი; 
დ) სახელმწიფო რწმუნებულის − გუბერნატორის ადმინისტრაციის/ მუნიციპალიტეტის შესაბამისი ორგანოს რეკომენდაცია (ასეთის არსებობის შემთხვევაში).
6. თუ კონკრეტული საექიმო სპეციალობის ფარგლებში, შემოსულია იმდენი განაცხადი, რამდენი ადგილიც (კვოტაც) გათვალისწინებულია აღნიშნული სპეციალობის ფარგლებში, ყველა კანდიდატი, რომელიც დააკმაყოფილებს ამ წესის მე-4 პუნქტით განსაზღვრულ  პირობებს,  ჩაითვლება კონკურსში  გამარჯვებულად.
7. იმ შემთხვევაში, თუ განაცხადების რაოდენობა კონკრეტული საექიმო სპეციალობის ფარგლებში აღემატება აღნიშნული სპეციალობის ფარგლებში გათვალისწინებული ადგილების (კვოტების) რაოდენობას, ტარდება კონკურსი.
8. კონკურსი  მოიცავს შემდეგ ეტაპებს:
ა) კანდიდატების შეფასება/შერჩევა ერთიანი დიპლომისშემდგომი საკვალიფიკაციო გამოცდის შეფასების გათვალისწინებით; უპირატესობა ენიჭება უფრო მაღალი შეფასების მქონე მაძიებელს;
ბ)   თანაბარქულიანი კანდიდატების შემთხვევაში, უპირატესობა მიენიჭება „ოკუპირებული ტერიტორიების შესახებ“ საქართველოს კანონით განსაზღვრულ ტერიტორიების მაცხოვრებლებს, ამის შემდგომ კი იმ მუნიციპალიტეტების მაცხოვრებელს, რომელთათვისაც განხორციელდება მაძიებლების შერჩევა  (ასევე, გათვალისწინებული იქნება სახელმწიფო რწმუნებულის - გუბერნატორის ადმინისტრაციის/მუნიციპალიტეტის შესაბამისი ორგანოს რეკომენდაცია);
გ) ამ პუნქტის „ა“ და „ბ“ ქვეპუნქტებით გათვალისწინებული პირობების თანხვედრის შემთხვევაში, თითოეულ კანდიდატთან ჩატარდება გასაუბრება. გასაუბრებისას შეფასდება კანდიდატის პროექტში ჩართულობის მოტივაცია და მუნიციპალიტეტში დასაქმების მზაობა;
დ) იმ თანაბარქულიანი კანდიდატების შემთხვევაში, რომელთაც დაწყებული აქვთ მზადება დიპლომისშემდგომი განათლების (პროფესიული მზადების)/სარეზიდენტო პროგრამის ფარგლებში, უპირატესობა ენიჭება მაძიებელს, რომელსაც გავლილი აქვს სარეზიდენტო პროგრამა მეტი მოცულობით;
ე) დამოუკიდებელი საექიმო საქმიანობის სუბიექტების შერჩევა ტარდება იმ ადგილებზე, რომლებიც თავისუფალი დარჩა ამ პუნქტის „ა“, „ბ“, „გ“ და „დ“ ქვეპუნქტების შესაბამისად, კონკურსის ჩატარების შემდეგ. იმ შემთხვევაში, თუ აღნიშნულ ადგილებზე განაცხადების რაოდენობა აღემატება კონკრეტული საექიმო სპეციალობის ფარგლებში არსებული ადგილების (კვოტების) რაოდენობას, ტარდება კონკურსი შემდეგი კრიტერიუმების მიხედვით: 
ე.ა) უპირატესობა ენიჭებათ იმ მაძიებლებს, რომელთაც სურვილი აქვთ, გაიარონ დიპლომისშემდგომი განათლების (პროფესიული მზადების)/სარეზიდენტო პროგრამის ნაწილი მომიჯნავე საექიმო სპეციალობებში;
ე.ბ) მომიჯნავე საექიმო სპეციალობებში მზადების შემთხვევაში, მოეთხოვებათ სახელმწიფო სერტიფიკატით განსაზღვრულ საექიმო სპეციალობაში მუშაობის სულ მცირე 5 წლის სამუშაო გამოცდილება (საექიმო სპეციალობებში – „გადაუდებელი მედიცინა“, „ბავშვთა გადაუდებელი მედიცინა“ გადამზადების შემთხვევაში – პრაქტიკული მუშაობის სულ მცირე 3 წლის სტაჟი); 
ე.გ) ამ ქვეპუნქტის „ე.ა“ და „ე.ბ“ ქვეპუნქტების თანხვედრის შემთხვევაში, უპირატესობა მიენიჭებათ „ოკუპირებული ტერიტორიების შესახებ“ საქართველოს კანონით განსაზღვრული ტერიტორიების მაცხოვრებლებს, ამის შემდგომ კი იმ მუნიციპალიტეტების მაცხოვრებლებს, რომელთათვისაც განხორციელდება მაძიებლების შერჩევა (ასევე გათვალისწინებული იქნება სახელმწიფო რწმუნებულის − გუბერნატორის ადმინისტრაციის/მუნიციპალიტეტის შესაბამისი ორგანოს მიერ წარდგენილი დასაბუთებული რეკომენდაცია);
ე.დ) ამ ქვეპუნქტის „ე.ა“, „ე.ბ“ და „ე.გ“ ქვეპუნქტებით გათვალისწინებული პირობების თანხვედრის შემთხვევაში, შესაბამისი საექიმო სპეციალობის დარგობრივი პროფესიული ორგანიზაციების წარმომადგენელთა მონაწილეობით, თითოეულ კანდიდატთან ჩატარდება გასაუბრება.
8.  კონკურსის შედეგებს  ამტკიცებს საბჭო და წარუდგენს სამინისტროს.



გ ა ნ მ ა რ ტ ე ბ ი თ ი   ბ ა რ ა თ ი

„დიპლომისშემდგომი სამედიცინო განათლების პროგრამის დამტკიცების შესახებ“ საქართველოს მთავრობის 2014 წლის 11 ნოემბრის №624 დადგენილებაში ცვლილების შეტანის თაობაზე“ საქართველოს მთავრობის დადგენილების პროექტზე:

	1. ინფორმაცია სამართლებრივი აქტის პროექტის შესახებ: 
	წარმოდგენილი დადგენილების პროექტი მომზადდა შემდეგი გარემოებების გათვალისწინებით: 
	1) საყოველთაო  ჯანდაცვის პროგრამის იმპლემენტაციამ მაქსიმალურად უზრუნველყო სამედიცინო მომსახურების ფინანსური ხელმისაწვდომობა. თუმცა, პრობლემები რჩება რეგიონებში (განსაკუთრებით, მაღალმთიან და საზღვრისპირა მუნიციპალიტეტებში)  სამედიცინო სერვისის გეოგრაფიული ხელმისაწვდომობისა და უწყვეტობის თვალსაზრისით, რაც განპირობებულია ადგილებზე გარკვეული სპეციალობის ექიმების დეფიციტითა და მათი სტაბილური დამკვიდრების პრობლემით. აღნიშნული პრობლემის გადაწყვეტის მიზნით, „დიპლომისშემდგომი სამედიცინო განათლების პროგრამის დამტკიცების შესახებ“ საქართველოს მთავრობის 2014 წლის 11 ნოემბრის №624 დადგენილებით დამტკიცდა დიპლომისშემდგომი სამედიცინო განათლების პროგრამა, რომელიც ითვალისწინებს მაღალმთიანი და საზღვრისპირა მუნიციპალიტეტებისათვის დეფიციტურ და პრიორიტეტულ საექიმო სპეციალობებში საექიმო სპეციალობების მაძიებელთა დიპლომისშემდგომი განათლების (პროფესიული მზადების) მიზნობრივ დაფინანსებას.	თუმცა, მიმდინარე ეტაპზე გამოიკვეთა ექიმებით უზრუნველყოფის პრობლემა „ოკუპირებული ტერიტორიების შესახებ“ საქართველოს კანონით განსაზღვრულ ტერიტორიებზე არსებულ სამედიცინო დაწესებულებებში, რაც სერიოზულ პრობლემებს ქმნის იქ მცხოვრები მოსახლეობისათვის სამედიცინო სერვისების მიწოდების თვალსაზრისით. შესაბამისად, მართებულად იქნა მიჩნეული დიპლომისშემდგომი სამედიცინო განათლების პროგრამის ფარგლებში აღნიშნული ტერიტორიებზე არსებული სამედიცინო დაწესებულებებისათვის ადამიანური რესურსის მომზადება.
[bookmark: _GoBack]	2) პერინატალური სერვისების რეფორმირების პროცესში, დედათა და ბავშვთა სერვისების ხარისხის უზრუნველყოფის მიზნით, მართებულად იქნა მიჩნეული, განხორციელდეს  საექიმო სპეციალობებში - „მეანობა-გინეკოლოგია“ და „ნეონატოლოგია“ დიპლომისშემდგომი განათლების შეფასების მექანიზმის - სასერტიფიკაციო ტესტ-კითხვარების სრული განახლება, მათი როგორც დიპლომისშემდგომი განათლების/სარეზიდენტო პროგრამებით გათვალისწინებულ ლიტერატურასთან, ასევე, უახლესი მტკიცებულებების შესაბამისად მომზადებულ გაიდლაინებთან/პროტოკოლებთან თავსებადობის უზრუნველყოფის კუთხით, მით უფრო, რომ ამ ეტაპზე მოქმედი ტესტ-კითხვარების ღია ბაზის მომზადებიდან გასულია 15 წელზე მეტი, ხოლო დახურული ტესტ-კითხვარები (მეანობა-გინეკოლოგია - 400 ტესტი, ნეონატოლოგია - 200 ტესტი) მომზადდა 2012 წელს. ამასთან, გასაახლებელია სახელმწიფო სასერტიფიკაციო ტესტ-კითხვარები სხვა საექიმო სპეციალობებში, ასევე, ერთიანი დიპლომისშემდგომი საკვალიფიკაციო საგამოცდო ტესტ-კითხვარები პროფილით - „მედიცინა“ და „სტომატოლოგია“ (პროფილით - „მედიცინა“ ტესტ-კითხვარების დახურული ბაზა მომზადდა 2011-2012 წლებში, ხოლო პროფილით - „სტომატოლოგია“  არსებობს მხოლოდ ღია ბაზა, აღნიშნული ღია ბაზების მომზადებიდან კი გასულია 15 წელზე მეტი). ზემოხსენებულიდან გამომდინარე, მართებულად იქნა მიჩნეული ისეთ საბაზისო სპეციალობებში, როგორიცაა „პედიატრია“, „საოჯახო მედიცინა“, „შინაგანი მედიცინა“ და „ზოგადი ქირურგია“ ტესტ-კითხვარების გადამუშავება და ბაზის განახლება, ასევე, ტესტ-კითხვარების გადამუშავება/განახლება ერთიანი დიპლომისშემდგომი საკვალიფიკაციო გამოცდებისათვის. პროგრამის ფარგლებში განხორციელდება:
- საექიმო სპეციალობებისათვის - „მეანობა-გინეკოლოგია“, „ნეონატოლოგია“, „პედიატრია“, „საოჯახო მედიცინა“, „შინაგანი მედიცინა“ და „ზოგადი ქირურგია“  არსებული სასერტიფიკაციო ტესტ-კითხვარების ბაზის გადახედვა და ახალი 1000 – 1000 ტესტ-კითხვარების შესყიდვა (ერთეულის ღირებულება 10 ლარი), რაც მთლიანობაში შეადგენს 72 000 ლარს;
- ერთიანი დიპლომიშშემდგომი საკვალიფიკაციო გამოცდებისათვის პროფილით - „მედიცინა“ და „სტომატოლოგია“არსებული ტესტ-კითხვარების ბაზის გადახედვა და ახალი ტესტ-კითხვარების შესყიდვა („მედიცინა“ – 600 ტესტი, „სტომატოლოგია“ – 400 ტესტი, ერთეულის ღირებულება 10 ლარი), რაც მთლიანობაში შეადგენს 14 000 ლარს.
	3) C ჰეპატიტის ელიმინაციის პროგრამის ფარგლებში იზრდება როგორც პროგრამაში ჩართული დაწესებულებების, ასევე, ბენეფიციართა რაოდენობა (ამ ეტაპზე პროგრამაში ჩართულია 32 000-მდე ბენეფიციარი და 100 ზე მეტი ექიმი). შესაბამისად, აუცილებელია პროგრამაში ჩართული სამედიცინო პერსონალის (ექიმების) მომზადება ევროპის ღვიძლის შემსწავლელი ორგანიზაციისა „EASL“ და ამერიკის ღვიძლის შემსწავლელი ასოციაციის „AASLD“ გაიდლაინების გათვალისწინებით მომზადებული ჰეპატიტის მართვის კლინიკური სახელმძღვანელოს და ეროვნული პროტოკოლის მიხედვით, რაც საჭიროებს სათანადო ასიგნებების მოძიებას ტრენინგთან დაკავშირებული ხარჯების (ძირითადად, ტრენინგების პერიოდში კვების თანხა - ხუთი ათასი ლარი) ანაზღაურებასთან დაკავშირებით. აქედან გამომდინარე, მიზანშეწონილია, აღნიშნული საჭიროების დიპლომისშემდგომი სამედიცინო განათლების პროგრამის ფარგლებში დაფინანსება.
	ყოველივე ზემოაღნიშნულიდან გამომდინარე, მომზადდა „დიპლომისშემდგომი სამედიცინო განათლების პროგრამის დამტკიცების შესახებ“ საქართველოს მთავრობის 2014 წლის 11 ნოემბრის №624 დადგენილებაში ცვლილების შეტანის თაობაზე“  საქართველოს მთავრობის დადგენილების პროექტი.

2. პროექტის მიღებით გამოწვეული საფინანსო-ეკონომიკური შედეგების გაანგარიშება:
დადგენილების პროექტით განსაზღვრული ღონისძიებები განხორციელდება   სახელმწიფო ბიუჯეტით საქართველოს შრომის, ჯანმრთელობისა და სოციალური დაცვის სამინისტროსათვის გათვალისწინებული ასიგნებების ფარგლებში. 

3. პროექტის მოსალოდნელი შედეგები:
ა) მაღალმთიან და საზღვრისპირა მუნიციპალიტეტებსა და  „ოკუპირებული ტერიტორიების შესახებ“ საქართველოს კანონით განსაზღვრულ ტერიტორიებში მცხოვრები მოსახლეობის ჯანმრთელობის მდგომარეობის გაუმჯობესება;
ბ) მაღალმთიან და საზღვრისპირა მუნიციპალიტეტებსა და  „ოკუპირებული ტერიტორიების შესახებ“ საქართველოს კანონით განსაზღვრულ ტერიტორიებში სამედიცინო სერვისების შენარჩუნება და მათი უწყვეტობის უზრუნველყოფა;
გ) დიპლომისშემდგომ განათლებაზე (პროფესიულ მზადებაზე) ფინანსური ხელმისაწვდომობის გაზრდა;
დ) ექიმთა შეფასების ინსტრუმენტის გაუმჯობესება;
ე) ექიმთა კვალიფიკაციის ამაღლება;
ვ) C ჰეპატიტის ელიმინაციის პროგრამის შემდგომი გაფართოება.

4. პროექტის განხორციელების ვადები:
დადგენილების პროექტის ამოქმედება არ უკავშირდება რაიმე დადგენილ კონკრეტულ ვადას. 

5. პროექტის ავტორი და წარმდგენი:
	დადგენილების პროექტის ავტორი და წარმდგენია საქართველოს შრომის, ჯანმრთელობისა და სოციალური დაცვის სამინისტრო.




